
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 
 
 
 
 
 
 
 
 
 
 
 
 
 
 
 
 
 
 
 
 

  
 
 
 
 
 

   

 

 

 

             
Número 74   / 2023 

 
CONVENIO DE COOPERACIÓN ENTRE A EXCMA. DEPUTACIÓN PROVINCIAL DA CORUÑA E O 
CONCELLO DE PONTEDEUME PARA A “REHABILITACIÓN DE EDIFICIO PARA ALBERGUE DE 
PEREGRINOS RÚA ATAFONA, Nº 30, PONTEDEUME.” 
 
Na Coruña, o 11 de setembro de 2023 
 
Ante min, Amparo Taboada Gil, Secretaria Xeral da Deputación Provincial da Coruña, como fedataria 
actuante.  
 

REUNIDOS 
 

Dunha parte, Don Xosé Regueira Varela, Deputado da área de Promoción Turística, Artesanía, 
Comercio e Cadea Agroalimentaria da Deputación Provincial da Coruña 
 
E doutra parte Don Bernardo Fernández Piñeiro, Alcalde do Concello de Pontedeume 
 
Os comparecentes interveñen en uso das potestades que, por razón dos seus cargos, estanlles 
atribuídas 

 
M A N I F E S T A N 

Primeiro.- A Deputación Provincial da Coruña presentou un Plan de Sostibilidade Turística en Desti-
no ao Plan de Modernización e Competitividade do Sector Turístico financiado dentro do Plan de 
Recuperación, Transformación e Resiliencia con cargo a fondos NextGenerationEU, cuxas bases es-
tán reguladas pola Estrategia de sostenibilidad turística en destinos (2021). 
Segundo.- Que a citada proposta presentouse baixo a modalidade de “Proxecto en cooperación”, e 
polo tanto as partes formalizan as súas relacións mediante acordos de cooperación para establecer 
os seus dereitos e obrigas no desenvolvemento da actuación “Rehabilitación de edificio histórico pa-
ra novo uso como albergue” dentro do marco do proxecto PSTD Fragas do Eume. 
O orzamento da actuación é de trescentos setenta e cinco mil trescentos sesenta con corenta e ca-
tro euros (375.360,44 euros) e cunha contribución da Unión Europea do 100%. 
Dado o interese da Deputación e o Concello de Pontedeume para a realización dás obras de rehabili-
tación do edificio para albergue de peregrinos, ambas as partes acordan formalizar o presente con-
venio en base as seguintes cláusulas. 
 
Por todo o exposto, as partes: 

ACORDAN 
 

Formalizar o presente convenio conforme ás seguintes cláusulas: 
 
I.- OBXECTO 
O presente convenio ten por obxecto establecer as bases de cooperación entre a Deputación da Co-
ruña e o Concello de Pontedeume, para a realización das obras REHABILITACIÓN DE EDIFICIO PARA 
ALBERGUE DE PEREGRINOS RÚA ATAFONA, Nº 30, PONTEDEUME. 
A finalidade é rehabilitar o edificio para o seu uso como albergue de peregrinos. Trátase dun antigo 
hospital que atendía aos peregrinos na súa viaxe cara a Santiago de Compostela. Foi construído polo 
arcebispo Raxoi no século XVIII. Na actualidade, é un volume pétreo en avanzado estado de ruína e 
situado a carón da Igrexa de Santiago. 
 
II.- ORZAMENTO DE EXECUCIÓN DAS OBRAS. 
O presuposto total da execución de contrata da obra. 

Orzamento sen IVE:         310.215,24 € 
IVE:                                       65.145,20 € 
Orzamento con IVE          375.360,44 € 



Presuposto de execución por contrata                 375.360,44 € 
 
III.- FINANCIAMENTO. 
A Deputación da Coruña financiará o orzamento das obras con fondos do PSTD Fragas do Eume, fi-
nanciado dentro do Plan de Recuperación, Transformación e Resiliencia con cargo a fondos NextGe-
nerationEU, tal como se define na cláusula anterior, cunha achega de 375.360,44 euros con cargo á 
aplicación orzamentaria, o que representa unha porcentaxe do 100%. O importe do financiamento 
provincial farase efectivo con cargo á aplicación orzamentaria 0510/4327/650. 
 
IV.- CONTRATACIÓN E EXECUCIÓN. 

1. A Deputación contratará a execución das obras incluídas no proxecto obxecto de finan-
ciamento de acordo co disposto na Lei 9/2017 de Contratos do Sector Público. 

2. A codirección das obras corresponderá por unha parte ao Concello de Pontedeume, ben me-
diante medios propios ou mediante o correspondente contrato de servizos de dirección, e abo-
ará no seu caso os gastos que correspondan. 
Por outra parte a codirección por parte da Deputación se realizará polos Servizos Técnicos da 
mesma, non xerando polo tanto gastos neste concepto.. 

3. A contratación da coordinación de seguridade e saúde corresponderá a Deputación da 
Coruña e aboará os gastos que diso se deriven. 

4. A contratación do control de calidade da obra corresponderá a Deputación da Coruña que 
abonará os gastos que diso se deriven. 

5. As certificacións mensuais que emita a dirección de obra serán remitidas á Deputación da Co-
ruña para a seu pago con cargo ao PSTD Fragas do Eume. 

6. As modificacións do contrato só se poderán realizar por razóns de interese público nos supos-
tos previstos nos artigos 204, 205 e 242 da LCSP. 
A estes efectos o Concello de Pontedeume, como promotor do proxecto orixinal, remitirá á 
Deputación o proxecto modificado a efectos da súa supervisión. 
No suposto de que o informe fose desfavorable, o Concello de Pontedeume realizará os trámi-
tes para a súa corrección. 
Unha vez que o proxecto conte co informe favorable da Deputación, procederase á aproba-
ción do proxecto modificado requirindo a previa existencia de crédito adecuado e suficiente. 

7. A Dirección da obra, notificará cunha antelación de dez días como mínimo, a data prevista da 
acta de recepción para que poida asistir un técnico da Deputación Provincial da Coruña se así 
se considera. 
A acta de recepción será asinada polos interventores de ambas administracións públicas (De-
putación da Coruña e Concello de Pontedeume), ou as persoas nas que deleguen, os  codirec-
tores de obra e un técnico do Servizo de Asistencia Técnica a Municipios ou do Servizo de Ar-
quitectura e Mantemento. 

8. Unha vez recibidas as obras formalizarase unha acta de entrega da obra rematada ao Concello 
de Pontedeume, que terá lugar en un prazo non superior á 15 días desde a recepción das 
obras. 

9. Todos os gastos posteriores de conservación e mantemento corresponderán ao Concello de 
Pontedeume. 

 
V.- POSTA A DISPOSICIÓN DO INMOBLE. 
O Concello de Pontedeume pon a disposición da Deputación o inmoble a fin de que se poidan exe-
cutar as obras incluídas no proxecto de rehabilitación do inmoble. 

 
VI.- AUTORIZACIÓN. 
Faise constar que o proxecto indicado na cláusula primeira conta coa autorización da dirección xe-
ral de patrimonio. 

 
VII.- POSTA A DISPOSICIÓN DE INSTALACIÓNS. 
O Concello de Pontedeume porá a disposición da Deputación, e durante un período de cinco anos 
durante 15 días cada ano, unha sala no edificio rehabilitado para que a realización de actividades 
de tipo cultural. 

 
VIII.- PUBLICIDADE DO FINANCIAMENTO PROVINCIAL. 

1. Durante a execución das obras e ata o seu remate e recepción, colocarase un cartel visible, 
conforme as indicacións do Manual de Comunicación para Gestores y Beneficiarios de los Fondos 
del Plan de Recuperación, Transformación y Resiliencia, sen prexuízo doutras indicación que poidan 
ser de aplicación. 

2. Rematada a obra, colocarase unha placa en lugar visible segundo o establecido no Manual de 
Comunicación para Gestores y Beneficiarios de los Fondos del Plan de Recuperación, Transforma-
ción y Resiliencia, sen prexuízo doutras indicación que poidan ser de aplicación. Deberá respectar a 
estética e as características do monumento. 

 
 
IX.- VIXENCIA. 
O presente convenio iniciará a súa vixencia o día da súa firma e rematará na data de formalización 
da acta de entrega das obras rematadas ao Concello de Pontedeume, e en todo caso o 30 de No-
vembro de 2024, prorrogable por causas xustificadas. 

 
X.- NATURALEZA, INTERPRETACIÓN, MODIFICACIÓN E XURISDICIÓN COMPETENTE. 

1. O presente convenio ten natureza administrativa e para resolver as dúbidas que xurdan 
na interpretación das súas cláusulas aplicaranse as disposicións contidas na Lei 38/2003, de 18 
de novembro, xeral de Subvencións, e na Lei 9/2007, de 13 de xuño, de Subvencións de Ga-
licia. Supletoriamente aplicarase a lexislación de contratos do sector público. 

2. A interpretación das dúbidas e lagoas que puideran xurdir na aplicación do presente 
convenio corresponderaslle ao Presidente da Deputación, despois dos informes preceptivos da uni-
dade xestora, do Servizo de Patrimonio e Contratación, da Secretaría e da Intervención provincial. 

3. Corresponderalle aos órganos da xurisdición contencioso-administrativa, segundo a dis-
tribución de competencias disposta na Lei 29/1998, do 13 de xullo, reguladora de dita xurisdición, o 
coñecemento das cuestións litixiosas que poidan xurdir como consecuencia do presente convenio. 

Faise constar que o presente convenio foi aprobado por Resolución da presidencia número 20262 
de data 19 de maio de 2023. e modificada por Resolución de Presidencia número 20300 de data 19 
de maio de 2023. 

 
E en proba de conformidade, asinan por duplicado exemplar o presente convenio, no lugar e data 
indicados no encabezamento. 

 

 
O  DEPUTADO DA ÁREA DE PROMOCIÓN TURÍSTICA, 

ARTESANÍA, COMERCIO E CADEA AGROALIMENTARIA 
 
 
 
 

   O ALCALDE- PRESIDENTE DO CONCELLO DE PONTEDEUME 

Asdo.  Xosé Regueira Varela                   Asdo.  Bernardo Fernández Piñeiro 

 
 

A SECRETARIA XERAL  
DA DEPUTACIÓN PROVINCIAL DA CORUÑA 

 
 
 

Asdo. Amparo Taboada Gil 

 
 
 
 
 


